
Nr. 651 2026 2. nóvember 1998 

REGLUGERÐ 
um breytingu á reglugerð fyrir talnagetraunir 
Íslenskrar getspár, nr. 105 18. febrúar 1998. 

1. gr. 

5. gr. liður 5.1.1. orðist svo: 
5.1.1. Utdráttur vinninga í Lottó 5/38 fer fram opinberlega á laugardegi, samkvæmt nánari 

ákvörðun stjórnar Íslenskrar getspár að viðstöddum fulltrúa hennar og skipuðum 
eftirlitsmanni samkvæmt lið 10.1. Útdráttur vinninga fer þannig fram að í þar til 
gerðum stokki eru valdar fimm vinningstölur, aðaltölur, af tölunum 1-38. Því næst er 
valin aukatala, bónustala, af þeim tölum sem þá eru eftir. Verði bilun í þar til gerðum 
stokki, sem velur vinningstölur og síðan bónustölu, skal dregið úr þar til gerðum 
spjaldastokki með 38 spjöldum með tölunum 1-38, fyrst fimm vinningstölur og síðan 

bónustölu, af þeim tölum sem þá eru eftir. Áður en slíkur útdráttur fer fram skal 

gengið úr skugga um að í spjaldastokknum séu spjöldin merkt tölunum 1-38. 

Niðurstöður útdráttar og aðrar upplýsingar um framkvæmd hans skal færa í sérstaka 
gerðabók og undirrita af fulltrúa stjórnarinnar og eftirlitsmanninum. 

5. gr. liður 5.1.2. orðist svo: 
5.1.2. Samtímis útdrætti sbr. 5.1.1. fer fram útdráttur í Jóker. Útdráttur fer þannig fram að 

fimm hjól, hvert með tölunum O-9, eru sett í gang og við stöðvun hjólanna koma fram 
hinar fimm útdregnu tölur. Tölurnar, í þeirri röð sem þær birtast, mynda Jókertölur 
vikunnar. Verði bilun í einu eða fleirum af hinum fimm hjólum með tölunum 0-9, skal 
dregið úr einum eða allt að fimm, eftir því sem við á, þar til gerðum spjaldastokkum 
þar sem spjöldin eru merkt tölunum 0-9. Áður en slíkur útdráttur fer fram skal gengið 

úr skugga um að í spjaldastokkunum séu spjöldin merkt tölunum 0-9. 

2. gr. 

Reglugerð þessi sem sett er samkvæmt lögum um talnagetraunir, nr. 26 2. maí 1986, 

öðlast þegar gildi. 

Dóms- og kirkjumálaráðuneytinu, 2. nóvember 1998. 

F.h.r. 

Jón Thors. 

Fanney Óskarsdóttir. 

Nr. 652 , 6. nóvember 1998 

AUGLYSING 

um staðfestingu á breytingu á aðalskipulagi 
Hafnarfjarðarbæjar 1995-2015, 

Hvaleyrarholt. 

Samkvæmt skipulags- og byggingarlögum nr. 73/1997 hefur ráðherra þann 6. 

nóvember 1998 staðfest breytingu á aðalskipulagi Hafnarfjarðarbæjar 1995-2015, frá 23. 
desember 1997. 

Endurprentað blað. 



6. nóvember 1998 2027 Nr. 652 

Breytingarnar eru eftirfarandi: 
- Á lóðum nr. 27 og 29 við Melabraut breytist landnotkun úr iðnaði í verslun. 
—- Á svæði milli Suðurbrautar og Hvaleyrarbrautar verði miðað við hámarkslóðarnýt- 

ingu 0,5 í stað 0,4 áður, en gert er ráð fyrir að lóðarnýting verði allt að 0,7 á 

lóðum nr. 17 og 21 við Melabraut. 
Uppdrátturinn hefur hlotið þá meðferð sem skipulags- og byggingarlög mæla fyrir um 

og samþykki bæjarstjórnar Hafnarfjarðar. Skipulagsstofnun hefur afgreitt erindið til stað- 
festingar. 

Umhverfisráðuneytinu, 6. nóvember 1998. 

Guðmundur Bjarnason. 

Magnús Jóhannesson. 

6. nóvember 1998 A Nr. 653 

AUGLYSING 
um deiliskipulag iðnaðarsvæðis á Hvaleyrarholti. 

Samkvæmt skipulags- og byggingarlögum samþykkti bæjarstjórn Hafnarfjarðar þann 30. 
júní 1998 deiliskipulag iðnaðarsvæðis á Hvaleyrarholti. Deiliskipulagið nær til svæðis milli 
Suðurbrautar og Hvaleyrarbrautar í Hafnarfirði. Á svæðinu er gert ráð fyrir iðnaði og 
þjónustu og að almenn lóðanýting verði allt að 0,5 en lóðanýting á lóðunum nr. 17 og 21 við 
Melabraut geti verið allt að 0,7. 

Tillagan var auglýst, samkvæmt 25. gr. skipulags- og byggingarlaga nr. 73/1997, frá 10. 
júlí til 7. ágúst 1998 og yfirfarin af Skipulagsstofnun. 

Deiliskipulagið öðlast þegar gildi. 

Hafnarfirði, 6. nóvember 1998. 

Magnús Gunnarsson, bæjarstjóri Hafnarfjarðar. 

16. nóvember 1998 Nr. 654 

AUGLÝSING 
um deiliskipulag í sveitarfélaginu Borgarfirði. 

Hreppsnefnd í sveitarfélaginu Borgarfjörður, Borgarfjarðarsýslu, hefur samþykkt 
deiliskipulag fyrir jarðirnar Hýrumel og Stóra-Ás. 

Deiliskipulagið hefur fengið meðferð samkvæmt lögum nr. 73/1997 og skipulags- 
reglugerð nr. 318/1985. 

Deiliskipulagið öðlast þegar gildi. 

Borgarnesi, 16. nóvember 1998. 

F.h. hreppsnefndar, 

Ólafur K. Guðmundsson, skipulags- og byggingarfulltrúi.


